
 

    

 
PRENTSA-DOSIERRA 

 

Eroski Fundazioak, Espainian haurren obesitatearen tasa areagotzen ari dela 
jabeturik -batez ere elikadura-ohitura berrien eta txikienen aisialdiko egungo ohiturak 
aldatzearen ondorioz-, 2012an joera hori geraraztearen aldeko apustua egin zuen. 
Horretarako ikasleentzako Heziketa Programa garatu zuen. Programaren helburua 
da elikadura eta ohitura osasungarriak sustatzea. Orduz geroztik, Espainiako Lehen 
Hezkuntzako 1.000 ikastetxetako 100.000 ikaslek baino gehiagok hartu dute parte 
programan. 

 
“Hazteko energia” Heziketa Programa moduluka diseinatuta dago, irakasle eta 
ikastetxeen beharrizanetara egokitzeko. Ikasgelan lantzeko aparteko 8 saioz eta bi 
tailer praktikoz osatutako Unitate Didaktikoa da. Saio bakoitzaren baitan, 
irakaslearentzako liburuxka bat dago, eta beste bat ikaslearentzat. Hala, Tix eta Loy 
haurren bizipenen bidez eta taldeko hainbat ekintzaren bidez, modu dibertigarriagoan 
lortzen da ikasleak sentsibilizatzea elikadura eta ohitura osasungarrien oinarrizko 
alderdietan. Landu beharreko lehentasunezko kontzeptuen baitan dago honako hauek 
ezagutzea: elikagai multzoak, nutrizioaren piramidea eta etiketak, dieta mediterraneoa, 
tokiko produktuen kontsumoa edo elikaduraren eta planetaren jasangarritasunaren 
arteko lotura. Unitate Didaktikoa Ingurunearen, Gizartearen eta Kulturaren 
ezagutzaren arloan murgiltzeko diseinatu da. Curriculumaren hainbat arlo jorratzeko 
aukera ematen du (gaztelania, matematikak eta arte hezkuntza), eta oinarrizko gaitasun 
guztiak jorratzea eta txertatzea bermatzen du. 2015eko irailean abiaraziko den IV. 
edizioan, programak saioen ikus-entzunezko eduki eta tailer berriak sartu ditu 
erabiltzeko errazagoa eta erakargarriago izateko. 
 
Programan izena ematea, tailerretan parte hartzea eta bertako materialak 
erabiltzea erabat doakoa da. 
 
Aplikazio eremua: 
 
Azken hamarkadetan, gure herrialdean aldaketa handiak izan dira, eta horrek eragin 
negatiboa izan du haurren obesitatearen tasan. 
 

-   Ohiko dieta mediterraneoaren ordez, energia-dentsitate handiagoko 
dietak egiten ditugu, hau da, ohiko elikagaietan gantz gehiago eta azukre 
gaineratu gehiago duten dietak. Horrez gain, fruta, barazki, zereal eta 
egoskarien kontsumoa murriztu dugu. 
-   Elikadura ohitura horiekin batera, gainera, bizimodu ohiturak ere aldatu 
dira, eta nabarmen murriztu da egunean zehar egiten dugun jarduera 
fisikoa. 
      -   Halaber, pixkanaka nekazaritza eta elikaduraren errealitateari 
buruzko   (elikagaien jatorria) txikienen ezjakintasuna areagotzen ari dela 



 

    

nabarmendu da. Distantziamendu horren ondorioz, zailagoa da elikadura 
ohitura osasungarriei heltzea. 

Egoera horrek 7 eta 8 urte bitarteko haurren obesitatearen tasa % 18 ingurukoa 
izatea ekarri du, duela gutxiko datuen arabera. Baina kezkagarriena da, hainbat 
neurri abian jarri badira ere, haurren obesitatearen tasa areagotzen ari dela. Hala, 
duela gutxi eginiko azterlan batek agerian uzten du Espainiako haurren % 43k 
pisatzen duela behar baino gehiago. Horietatik % 25ek gehiegizko pisua du, eta % 
18k, berriz, haur obesitatea. 

 
 
Obesitateak osasun arloan ondorio larriak dakartzanez -besteak beste, hipertentsioa, 
diabetesa, hiperkolesterolemia edo bihotzeko patologiak-, Espainiako haurren 
obesitatearekin loturiko kostu ekonomikoak oso esanguratsuak izango dira datozen 
urteotan. 

 
Azken urteotan, Europako Parlamentuak neurri jakin batzuk proposatu ditu haurren 
obesitateari aurre egiteko: gantz-, azukre- eta gatz-indize altuak dituzten elikagaien 
publizitatea mugatzea komunikabideetan, osasun arloko jarraibideak gaineratzea eta 
haurrei zuzendutako produkzioetan kirola egitea eta fruta eta barazkien kontsumoa 
bultzatzeko gonbitea egitea. Horiez gain, haurrei nutrizio eta osasun arloko 
prestakuntza emango zaie. 

 
Espainian, 2005. urtean, martxan jarri zen NAOS estrategia (Nutriziorako, Jarduera 
Fisikorako, Obesitatearen Prebentziorako eta Osasunerako Estrategia), Osasun eta 
Kontsumo Sailak proposatuta. Xedea da herritarrak sentsibilizatzea obesitateak 
gizartean dakarren arazoaren inguruan, eta ohitura osasungarriak lortzen lagunduko 
duten ekimenak bultzatzea, batez ere, haur eta gazteen artean, nagusiki elikadura 
osasuntsu baten bidez eta jarduera fisikoa erregularki eginez. 

 
Eroski Fundazioak, joera hori indartzeko asmoz, abian jarri zuen “Elikadura 
Eskola”. Ekimen hori herritarren artean elikadura eta ohitura osasungarriak 
sustatzeko asmoz sortu zen. 

 
Elikadura Eskolaren baitan, nutrizionista, pedagogo eta osasun nahiz 
komunikazio arloetako adituen talde batek “Hazteko energia. Elikadura eta 
Ohitura Osasungarrien Hezkuntza Programa” sortu dute. Hezkuntza 
Programaren ardatza Espainiako ikastetxe guztietako Lehen Hezkuntzako 
haurrak dira; bereziki, Lehen Hezkuntzako 4. eta 5. mailako ikasleak. 

 
Programa osatzeko, “Familiako ikasgela” deiturikoa ere ezarri da, familiengana ere 
zabaltzeko heziketa osasungarriaren proiektua. Gainera, Elikadura Eskolaren xedea 
da osasun arloko profesionalen, irakasleen, gurasoen, haurren eta oro har herritarren 
arteko elkargunea izatea. Beste modu batean esanda, elikadura eta bizimodua 
hobetzeko kezka duen pertsona orori egongo da bideratuta, kalitatezko informazio 
eguneratua emateko, hain zuzen, Elikadura Eskolak egiten dituen ikerketetatik eta 



 

    

ezagutza zientifikotik ateratakoa. Erronka da elkarrekin gizarte osasuntsuago –eta, 
beraz, zoriontsuago- baterantz abiatzea. 
 
Proiektuaren 
helburuak: 

 
Hazteko Energia Heziketa Programaren helburua da modu dibertigarrian sustatzea 
elikadura osasungarria, ariketa fisikoa maiztasunez egitea eta Lehen Hezkuntzako 
neska-mutikoei ohitura osasungarriak erakustea. Hauexek dira programaren 
helburuak: 

 
1. Lehen Hezkuntzako haurrak sentsibilizatzea modu orekatuan elikatzeak eta 
ohitura osasungarriak izateak duen garrantziaren inguruan. Horretarako, 
oinarrizko hainbat kontzeptu ikasiko dituzte, guztiak ere eskolako orduetan 
ikasgelan landuko den unitate didaktiko baten bidez, 8 saiotan banatuta. 

 
2. Ikasgelan ikasitakoa tailer praktikoekin osatzea. Denda batean egingo dira 
tailerrak, benetako elikagai-produktuekin, baita euren eskualdeko elikagaien 
ekoizle baten instalazioetan ere, euren kulturaren bereizgarri diren zenbait 
elikagairen jatorria eta ekoizteko modua ezagutu dezaten. 

 
3. Bertako eta eskualdeko nekazaritza eta elikagaien sektoreari buruzko 
ezagutzak eta bizipenak bultzatzea, horien inguruko ezagutza indartzeko eta 
gure lurraldean elikagaiak ekoizteak kulturaren, ekonomiaren eta gizartearen 
jasangarritasunean duen eraginean sakontzea. 

 
4. Uneoro erabiltzea ikasitako kontzeptuak, eta horietan sakontzea familiaren 
esparruan, Familiako Ikasgelaren bidez. 

 
5. Programa beste ekimen eta ekintza sozial batzuetara zabaltzea, betiere 
elikadura eta ohitura osasungarriak sustatzearekin lotuta; besteak beste, 
ekitaldietan, jardunaldietan eta festetan parte hartuz edota horiek sustatuz. 

 
6. Sinergiak bilatzea eta programa hainbat laguntzaile eta partnerri irekitzea; 
enpresa arlokoak nahiz erakunde arlokoak. Hala, programa bizimodu 
osasungarria sustatzeko interesa duten pertsonak eta taldeak elkartzeko 
plataforma bilakatuko da. 

 
7. Horren guztiaren bidez, haurren gehiegizko pisuaren eta obesitatearen tasa 
murriztu nahi da Espainian. 

 
Metodologi
a: 

 
Heziketa Programa irakasleek nahiz ikastetxeetako antolaketek dituzten 
beharrizanetara egokitzeko diseinatuta dago. Programa osoa edo zati bat aplika 
daiteke. Horretarako, moduluka konfiguratu da, ikastetxe bakoitzak erabaki ahal 



 

    

izateko zein modulu eta zein modutan eman nahi duen (hiruhileko batean pilatuta, 
ikasturte osoan landuta, berariaz saioren bat ematea eta abar). 
 
Programaren eduki didaktikoa 8 saiotan banatuta dago, guztiak ere ikasgelan 
emateko. Zientzia Batzorde batek (nutrizio eta pedagogia arloko adituez osatua) 
sortu ditu eduki horiek, Lehen Hezkuntzako neska-mutikoei elikadura eta ohitura 
osasungarrien inguruko oinarrizko alderdien gainean prestakuntza emateko. 
Besteak beste, honako ezagutza hauek hartzen ditu bere baitan: elikagaien 
piramidea eta etiketak, dieta mediterraneoa, bertako produktuen kontsumoak 
dakartzan abantailak edota elikadurak planetaren jasangarritasunarekin duen 
lotura. 
 
Unitate Didaktikoa Ingurunearen, Gizartearen eta Kulturaren ezagutza arloan 
murgiltzeko diseinatu da. Curriculumaren hainbat arlo jorratzeko aukera ematen du 
(gaztelania, matematikak eta arte hezkuntza), eta oinarrizko gaitasun guztiak jorratzea 
eta txertatzea bermatzen du. 

 
Gainera, Heziketa Programa osatzeko, bi tailer egin dira, Lehen Hezkuntzako neska-
mutikoek praktikan jar dezaten gelan ikasitako guztia. Horietako bat denda batean 
egingo dute, eta bertan ikasiko dute, besteak beste, nola interpretatu behar diren 
elikagaiei buruzko etiketak, zein produktu dauden piramidearen oinarrian eta zein 
goiko aldean, eta menu osasungarri bat prestatzeko zein erosketa egin behar diren. 
Azken ekintza horretan, euren eskualdeko ohiko elikagaietako batzuk nola ekoizten 
diren ikasiko dute. Programa honek ikasleei tailerrak egiteko aukera ematen die, 
aurretiaz ikasgelan horren inguruko saiorik egin ez badute ere. 

 
Tailer bakoitza amaitzean, ikasleek programan parte hartu dutela egiaztatzen duen 
diploma bana jasoko dute. Gainera, uste dugu ikasleen artean elikadura eta ohitura 
osasungarriak sustatzen dituzten ikastetxeek esker ona jaso behar dutela. Hori dela 
eta, Hezkuntza Programa hau egiten duten ikastetxe guztiek eskuratuko dute "Eskola 
Osasungarria” izeneko diploma. 

 
Programaren hainbat aukeratan izena emateko edo diplomak lortzeko, 
www.escueladealimentacion.es webgunearen bidez egin dezakete irakasleek, 
edo, bestela, telefonoz, Programaren Idazkaritza Teknikora deituta (webgune 
horretan agertzen da bertako telefono-zenbakia). Gainera, Idazkaritza Teknikoa 
arduratzen da programan parte hartuko duten ikastetxeak aktiboki bilatzeaz. 
Horretarako, azalpenezko triptikoak dituzten gutunak eta mezu elektronikoak 
bidali eta telefono deiak egiten dituzte. 

 
Programaren baitan, Eroski Fundazioa ahalegin handia egiten ari da programa 
beste ekimen eta ekintza sozial batzuetara zabaltzeko, betiere elikadura 
osasungarria eta bizimodu osasungarriak sustatzearekin lotuta; besteak beste, 
ekitaldietan, dibulgazio jardunaldietan eta erakundeetako festetan parte hartuz edota 
horiek sustatuz. 



 

    

Heziketa Programaren hirugarren edizioan lortutako emaitza (2014-2015 
ikasturtea): 
 
Jarraian adierazitako datuek ikasturte hasieratik (2014eko irailetik) ikasturte 
amaierara (2015eko ekainera) erdietsitako lorpenei buruzko datuak jasotzen 
dituzte: 
 

-   15 autonomia erkidegotako 930 ikastetxek eta Lehen Hezkuntzako 
67.000 neska-mutilek eman dute izena Heziketa Programan. 
 
-   1.200 tailer praktiko egin dira dendetan. Beraz, joan den urteko tailer 
kopurua bikoiztu dugu. 

 
-   Bihotzaren Espainiako Fundazioak (BEF) bat egin du Heziketa 
Programarekin, eta Unitate Didaktikoaren edukiak prestatzen laguntzen du. 
Aurreko edizioan dagoeneko Unicef eta WWF sartu ziren. 

 
-   Tailer praktikoekin hastea tokiko nekazaritza eta elikagaien ekoizleen 
instalazioetan. Eta tailer horien bideoak grabatzea 2015-2016 ikasturtean 
ikastetxeen esku jartzeko. 

 
-   “Imagine Food” eskolarteko lehiaketaren 1. edizioa; 550 haurrek hartu zuten 
parte. 

 
-   Hainbat lankidetza hitzarmen egin dira nutrizio eta osasun arloko zenbait 
sozietate, elkarte eta fundaziorekin (ikusi Memoria xehetasun gehiago 
jakiteko); Nafarroako, Galiziako eta Euskal Autonomia Erkidegoko Hezkuntza 
Sailei aurkeztu zaie Heziketa Programa, eta lankidetza hitzarmenak sinatu dira 
Aragoiko eta Kantabriako gobernuekin. 

 
Ikastetxeen balorazioa: 
 
Heziketa Programaren webgunean, asebetetze maila neurtzeko inkesta sartu da, 
programa egin duten irakasleek balorazioa eta hobetzeko proposamenak egin 
ditzaten. 2015eko ekainean, 85 irakasleren balorazio inkestak ditugu. Hona hemen 
emaitzak: 
Zein izan da zure ikasleek tailerraren inguruan duten asebetetze maila? 9,6 (10etik) 
Zein da, oro har, dendan eginiko tailerraren inguruko zure asebetetze-maila? 9,5 
(10etik) 
Zein da orotara Heziketa Programaren inguruko zure asebetetze maila? 9,4 (10etik) 
 
Halaber, esker onei dagokienez, 2013an, Eroski Fundazioaren Elikadura Eskolako 
elikadura eta ohitura osasungarrien Heziketa Programak “El Chupete” saria jaso 
zuen Haurren Komunikazioaren Nazioarteko Jaialdian, hain zuzen, adingabeei 
zuzendutako komunikazioagatik esker ona emateko. 2014an, Eroskik NAOS saria 
jaso zuen. Osasun eta Kontsumo Ministerioak eman zion, kontsumitzaileen osasun 
arloan eginiko ekarpenengatik eta ohitura osasungarriak zabaltzeagatik 
aintzatesteko. Eta 2015ean, Eroski Fundazioak saria jaso du Herritarren Sarien 
XVI. edizioan, zehazki, osasuna eta bizi-kalitatearen kategorian. 


